
Уметноста во Египет привлекува и повикува со својата мистичност и магична убавина 
а големите-масивни градби оставаат без здив, едноставно, како успевале во тоа време 
без услови како денес и со каква упорност успеале да остават вечна трага во 
историјата. Египетската култура уште од најстарите времиња се издвојува од 
уметноста на останатите цивилизации со своите културни обележја, уметнички 
споменици, како и најразлични градби кои во тој период биле користени во 
секојдневниот живот, но со текот на времето прераснале во вистински уметнички дела. 
Египетската архитектура и уметност ме приближуваат до тоа време, кое пленува со 
својата магичност. 
Гробниците, оние огромни планини од камен кои биле градени долг временски период, 
со години и години, на кои што работеле илјадници робови –целиот свој живот, 
посветени само за една личност (владетелот), само да му обезбедат богат и раскошен 
живот и после смртта прават човек да остане без зборови. 
Храмовите, величенствено соединување на градежништвото и природата. Расфрлени 
низ Египет, овие структури направени од најцврсти материјали –гранит, исцртани и 
испишани хиероглифи на нив ја прикажуваат големата посветеност на египјаните и 
нивните владетели кон религијата и божествата во кои тие верувале. Како вистински 
домови каде што боговите престојувале кога се на земјиниот свет. 
Египетската култура воопшто, нејзините културни обележја, архитектура, уметнички 
дела и многу друго, се подлежни на разни испитувања и истражувања подолг 
временски период, со цел подобро да се согледа начинот на живеење на луѓето и 
нивното дејствување во тоа време. Овие истражувања ни ја приближуваат културата а 
воедно и уметноста која на свесен или несвесен начин се создавала со текот на 
времето. Египетската цивилизација бележи огромно вековно творештво кое според 
мене може многу да придонесе не само во уметноста туку и во останатите науки 
воопшто. 
Разбирањето на уметноста преку историски пласман на визуелните уметности е токму 

главната задача на историјата на уметноста. Само преку неа можеме, поблиску да се 
приближиме на размислувањето и животот на лугето во тоа време, и да ја прочитаме 
нивната порака упатена кон нас. А како што можеме да забележиме во Египет главна 
идеја била вечноста. Но историјата на уметноста ни покажува дека египетската 
уметност и не е толку непроменлива, тие разлики ги одржуваат промените во 
верувањата и традициите на кои лугето се придржувале во споредба со развојот на 
нивниот живот. Се менувале материјалите, а тоа им овозможувало на уметниците 
трагање на малку поинакви-понови начини на изразување на светот со кој се 
опкружени. 
Преку проучувањето и обработувањето на оваа тема, ке се запознаеме поблиску до, 
една од најбогатите (уметнички и архитектонски) истории на една цивилизација до 
сега. Колку вештина и способност требало за да се створат тие огромни архитектонски 
чуда, према условите што ги нудело тоа време. Значајноста на нивните дела и какво 
внимание им било обрнувано. Каков бил нивниот однос кон магиското и религиозното. 

